
ns ombuddiens vir ge-
meensKkapskemas is nog ’'n
jongeling.

Daarbenewens sal die howe en
die wetgewer nog heelwat skaaf-
werk aan sy doen en late moet
doen voordat sy funksies en
werksaamhede glad en doeltref-
fend kan verloop.

En dat skaafwerk nodig is, het
pynlik duidelik geblyk uit die
korrupsieskandaal wat hom so
vroeg in die instelling se leeftyd
afgespeel het.

Vir my selfs méér kommer-
wekkend is die diens se onbe-
kwame hantering van die massa
registrasies wat na 7 Oktober
2016 moes plaasvind — toe die nu-
we wetgewing eers in werking
getree het.

Daar is selfs vandag nog ske-
mas wat kla dat hulle steeds
geen ontvangserkenning van die
ombud ontvang het nie.

Is dit groeipyne? Ja, ons moet
seKer aanvaar dat dit iets is wat

met tyd (waarskynlik Afrikatyd)
sal verbeter.

Die 2018-vitspraak van die
hooggeregshof in Kaapstad in
die saak tussen Shmaryahu en
The Avenues-regspersoon het 'n
aantal punte aangeraak wat be-
trekking het op die funksies en
prosedures van die ombuddiens.

EK het reeds voorheen in Deel-
titelForum van dié saak melding
gemaak, maar die uitspraak het
verskeie omstre-
de punte aange- ‘ ‘
raak — met bevin-
dinge waarmee
ek meesal saam-
stem. Waarmee
ek egter nie
saamstem nie, is
die onrealistiese
beperking wat dit
op die jurisdik-
siemagte van die
ombuddiens
plaas.

Volgens die
hofuitspraak kan
ek as eienaar nie
aan die ombud se deur klop wan-
neer die trustees my heffings
verkeerd aanslaan nie!

Hoe kan hierdie wanvoorstel-
ling uit die weg geruim word?

Die enigste wyse waarop dit
reggestel kan word, is by wyse
van 'n appélhofbeslissing — wat
nie nou sal gebeur nie. Dit, of 'n
moontlike wetswysiging wat

Wat die invorde-
ring van heffings
en aspekte soos
die goedkeuring
van reéls betref, is
Afrika-tyd
eenvoudig net nie
goed genoeg nie.

slegs met die verloop van Afrika-

tyd dalk mag plaasvind.
En hier is my punt: Afrikatyd
gaan eenvoudig nie werk nie.

'n Bekende firma het in sy
onlangse nuusbrief verduidelik
hoe die ombuddiens teen lae kos-
te gebruik kan word om agter-
stallige heffings in te vorder.

Ek was teleurgesteld toe ek dit
lees, want dit was duidelik dat
die skryfster geen begrip het van
die noodsaaklik-
hede ten opsigte
heffing-invorde-
rings nie.

Die ombudpro-
ses word begin
met die voltooi-
ing van 'n voor-
geskrewe vorm
vir 'n aansoek
aan die ombud-
diens.

Hierdie aan-
soek word met
sekere bewys-
stukke aan die
ombud gestuur.
In terme van die bepalings van
die ombudwet kan die ombud-
diens dan 'n bevel vir die beta-
ling van die skuld uitreik.

Hierdie bevel kan tot 'n hofbe-
vel omskep word en normale
hofprosedures kan dan volg.

Dié bevel kan gepaardgaan
met 'n bevel teen enige huurder
om die huurgeld regstreeks aan

die regspersoon, en nie aan die
eienaar nie, te betaal.

Wonderlik, nie waar nie?
Maar wat help dit as die aansoek
in Januarie ingedien word, en
die ombud se reaksie eers in
Maart ontvang word?

En wat gebeur intussen met
die heffings wat verder agterstal-
lig geword het? 'n Opeenhoping
van aansoeke? Dit kan tog nie
werk nie.

Ek dra net regstreekse ken-
nis van wat in my eie kantoor
gedoen word, maar dit is waar-
skynlik dat dieselfde situasie
hom ook by ander prokureursfir-
mas afspeel.

Kom ons vergelyk n proku-
reursfirma se dienste met dit
wat die ombud doen:

Die trustees of bestuursagent
voorsien die firma van 'n lys van
agterstallige eienaars, asook hul
besonderhede sodat ons hulle -
kan dagvaar.

'n Aanmaningsbrief word die
volgende dag aan die skulde-
naars uitgereik. Dit word in
minder as 'n week met telefoon-
oproepe opgevolg, waarna meer
inligting verkry word, betalings
geskied of reélings om te betaal
gemaak word.

Daar is ook vrae en besware
wat hanteer moet word.

Hierdie heen-en-weer-kommu-
nikasies is aan die kern van
doeltreffende skuldinvordering.

Formele stappe soos dagvaar-
dings, vonnisse en lasbriewe is
maar net die uiteindelike regs-
middels indien die skuldenaar
nie oorreed kan word om te be-
taal nie.

My firma se ervaring is dat so
min as 5% van die sake wat vir
skuldinvordering oorhandig
word, op dagvaardings uitloop.

En dit is hier waar die ombud-
diens heeltemal te kort skiet.
Van die ombud kan geen kom-
munikasie - daagliks of ander-
sins — verwag word om balanse
vas te stel, regstellings te maak,
reélings te tref en geskille te be-
sleg nie.

Probeer jy dit self maar en kyk
wat gebeur.

Daar is 'n indruk onder mense
dat prokureurs baie geld verdien
vir min werk.

Die hoeveelheid harde en aan-
houdende werk wat gedoen moet
word om sukses te behaal, word
nie altyd raakgesien nie.

Om 'n doeltreffende invorde-
ringspraktyk te bedryf kos geld,
en trustees moenie hulself laat
flous om te glo dat die “goed-
koop” ombuddiens vergelykbare
resultate sal lewer nie.

Nee, ek is bevrees wat sowel
die invordering van heffings as
ander aspekte soos die goedkeu-
ring van reéls betref, is Afrika-
tyd eenvoudig net nie goed ge-
noeg nie.




